
NASIONALE SENIORSERTIFIKAAT-EKSAMEN 
AANVULLINGSEKSAMEN – MAART 2017 

 
 
 
GESKIEDENIS: VRAESTEL I 

 
NASIENRIGLYNE 

 
Tyd: 3 uur    200 punte 
 
 
Hierdie nasienriglyne word voorberei vir gebruik deur eksaminatore en 
hulpeksaminatore. Daar word van alle nasieners vereis om 'n standaardiserings-
vergadering by te woon om te verseker dat die nasienriglyne konsekwent vertolk 
en toegepas word tydens die nasien van kandidate se skrifte. 
 
Die IEB sal geen gesprek aanknoop of korrespondensie voer oor enige 
nasienriglyne nie. Daar word toegegee dat verskillende menings rondom sake van 
beklemtoning of detail in sodanige riglyne mag voorkom. Dit is ook voor die hand 
liggend dat, sonder die voordeel van bywoning van 'n standaardiserings-
vergadering, daar verskillende interpretasies mag wees oor die toepassing van 
die nasienriglyne. 

Hierdie memoranda dien as riglyne. 
 
AFDELING A INDIVIDUELE BRONONTLEDING 
 
VRAAG 1  VISUELE BRONONTLEDING 

 
1.1 Watter term in die foto hierbo verwys na 'n ekonomiese stelsel wat private 

eienaarskap en wins voorstaan? 
 

[VLAK 2] 
Kapitalisme   (2) 

 
1.2 Wat is die rol van die Wêreldhandelsorganisasie? Gebruik jou eie kennis. 
 

[VLAK 1]  
Die WHO bevorder vrye handel in dienste en goedere en lidlande moet die reëls van 
die WHO nakom/Die WHO bevorder vrye handel en word deur die G8 oorheers. 
[Enige toepaslike antwoord.] (2) 

 
1.3 Gebruik die inligting in die bron en jou eie kennis om die konteks van die 1999 

Seattle-betogings te verduidelik. Jou antwoord moet uit TWEE omvattende punte 
bestaan. 

 
[VLAK 1] 
• Eerste massaprotes teen die WHO. 
• Protesoptog teen WHO-bespreking oor handelsooreenkomste wat groter mag 

aan multinasionale maatskappye verleen. 
• Meer as 50 000 mense het deelgeneem./Fokus op werkers se behoeftes/ 

uitbuiting. 
• WHO-vergadering moes afgestel word. 
• Betoging het tot bewusmaking van die anti-globaliseringsbeweging gelei. 
[Enige TWEE.]  (4) 

 
1.4 Wat verteenwoordig die WHO, volgens die betogers? Verskaf DRIE visuele leidrade 

uit die bron om jou antwoord te ondersteun. 
 

[VLAK 2] 
• Korporatiewe gierigheid 
• Dollartekens verteenwoordig geld of die VSA. 
• Kapitalisme. "Kapitalisme – nuwe demokrasie" (verduidelik indien kapitalisme 

reeds gegee is as 'n aparte punt). 
[Enige DRIE visuele leidrade.] (6) 

1.5  Dink jy dat die betogers akkuraat in hul oordeel van die WHO is? Ondersteun jou 
antwoord met toepaslike redes. 

 
[VLAK 6] 
Ja: die WHO word deur die G8 oorheers en verteenwoordig die belange van die 
mees geïndustrialiseerde lande in die wêreld en multinasionale maatskappye. Die 
WHO word oorheers deur kapitalistiese lande. Vrye handel fasiliteer hul 
rykdomskepping ten koste van ontwikkelende lande wat sukkel om ekonomies te 
wedywer./By die Seattle-byeenkoms in 1999 het die WHO byeengekom om te 
besluit oor toenemende mag vir maatskappye. 
[Enige toepaslike antwoord.] 
OF 
Ja in 'n mate: Die WHO word gedomineer deur die G8, kapitalisme en maatskappye 
wat hul eie belange dien, tog bevorder die WHO ook vrye handel en verminder 
handelsbeperkings [Enige toepaslike kombinasie van positiewe en negatiewe 
kenmerke van die WHO.] 
[Kandidate sal dit moeilik vind om akkuraat "Nee" op hierdie vraag te antwoord 
omdat die negatiewe aspekte van die WHO uit die bron aangespreek moet word.] (4) 

 
1.6 Identifiseer EEN bewysstuk uit die bron wat aandui dat die betogers die behoeftes 

van die werkers ondersteun. 
 

[VLAK 2] 
• Vra vir "geregtigheid" OF Mense wat teen gierigheid en kapitalisme of 

ongelykheid marsjeer. "Stop Korporatiewe Gierigheid". 
[Enige relevante antwoord vanuit die bron.] (2) 
    [20] 

 
 
VRAAG 2  TEKSTUELE BRONONTLEDING 
 
2.1 Gebruik jou eie kennis om die volgende persone in die konteks van Suid-Afrika in 

1993 te identifiseer: 
 

2.1.1 Chris Hani 
 

[VLAK 1] 
Populêre ANC en SAKP leier/Sekretarisgeneraal van die SAKP/lid van 
Umkhonto we Sizwe. 
[Enige toepaslike antwoord in die konteks van 1993.] (2) 

 
2.1.2 Nelson Mandela 

 
[VLAK 1] 
Leier van die ANC. 
[Enige toepaslike antwoord in die konteks van 1993.] (2) 

 
2.2 Verduidelik waarom die sluipmoord op Chris Hani in 1993 as 'n keerpunt in die 

onderhandelingsproses in Suid-Afrika beskou kan word. 
 

[VLAK 2] 
Die Hani-sluipmoord het 'n gevoel van dringendheid in die onderhandelingsproses 
meegebring/die reaksie op die sluipmoord het laat blyk dat die alternatief vir 
onderhandelings burgeroorlog was en dat leiers dus vinniger met onderhandelings 
moes beweeg.  
[Enige EEN.]   (2) 

2.3 Wat suggereer die artikel oor die atmosfeer in Suid-Afrika na die sluipmoord op 
Chris Hani in 1993? Ondersteun jou antwoord met DRIE aanhalings uit die bron. 
(Paragraaf 1, 2, 3 en 4) 

 
[VLAK 4] 
• Die atmosfeer was gespanne/negatief/gewelddadig/kwesbaar/angstig/senuagtig/ 

wraaksugtig. 
• "... versoek ek dus al ons mense om kalm te bly en die nagedagtenis van Chris 

Hani te eer deur 'n gedissiplineerde mag vir vrede te bly." (Paragraaf 2) 
• "Die ANC het sy lede gevra om nie aangehits te word deur diegene wat daarop 

ingestel is om die vredesproses te ontwrig nie." (Paragraaf 1) 
• " Moenie dat hierdie tragiese gebeure tot vergelding lei nie." (Paragraaf 3) 
• "… 'n voorval so bedreigend dat dit van politieke leiers van alle kante vereis om 

vinnig op te tree en om die tragedie gesamentlik in bedwang te bring." (Paragraaf 4) 
• " Die sluipmoord ... is vir seker daarop gemik om 'n nuwe golf van passie en woede 

... los te laat." (Paragraaf 4) 
• "… die heilsame gees van die veelparty-gesprek te vernietig en die oorgang na 

demokrasie in gevaar te stel." (Paragraaf 4) 
[Verduideliking 2 + Enige DRIE aanhalings wat "kalmte ... herhaal" (Paragraaf 3), 
"delikate atmosfeer van politieke verandering" (Paragraaf 4), paragrawe dek 6.] (8) 

 
2.4 Hoe betroubaar is hierdie bron vir historici wat die effek van die sluipmoord van 

Chris Hani op die Suid-Afrikaanse onderhandelingsproses in 1993 wil bestudeer? 
 

[VLAK 6] 
Om volpunte te behaal, moet die oorsaak, intensie en vooroordeel/beperking in die 
bron genoem word. Nuttigheid/waarde hoef nie aangespreek te word nie, maar 
moenie gepenaliseer word as dit wel ingesluit word nie. 
 

Die oorsprong van die bron is die Kaapse uitgawe van die Sunday Times en het in 
April 1993 verskyn. Die bron is slegs vanuit 'n joernalis se perspektief en gee 'n 
samevatting van die sleutelgebeure rondom die sluipmoord. Die artikel gee sy eie 
interpretasie van die gebeure en is duidelik bevooroordeeld teenoor diegene wat die 
onderhandelingsproses teenstaan. Daar word na die gebeure verwys as 
"bedreigend", 'n "tragedie" en leiers wat oproepe tot vrede maak, word geloof. Die 
onderhandelingsproses word as "heilsaam" bestempel en die leiers as "dapper" en 
hul uitsprake "veelseggend". Hierdie emotiewe taal dui vooroordeel in die bron aan. 
Dit is verder ook nie die volledige bron nie; dit is geredigeer en is slegs 'n uittreksel 
uit die oorspronklike. Die vooroordeel, interpretasie en redigering maak dit 'n 
onbetroubare bron indien op sy eie gebruik/of slegs in 'n sekere mate betroubaar. 
 

Opsioneel: 
Die bron is waardevol/nuttig as 'n primêre bron en dit beskryf die atmosfeer en 
spanning van die tyd, die "delikate atmosfeer van politieke verandering". Dit vang 
die emosie vas en gee insig in die handelinge van die leiers. 
 

Gebruik hierdie rubriek saam met die bogenoemde riglyne. 
 
6–5 Evaluering/Beperking en vooroordeel 

Verstaan die bron/erken beperkings/fokus op oorsprong en intensie en erken vooroordeel om 
sodoende af te lei dat die bron se betroubaarheid beperk is of dat dit onbetroubaar is. Moet 
aanhaal/verwys na vooroordeel in die bron om 6 punte verdien. 

 

4–3 Ontleding en beperking 
Toon die vermoë om die bron te verstaan/erken die oorsprong en/of intensie en vae 
vermelding van die beperking van die bron indien dit op sy eie gebruik word/geen poging 
om bron te evalueer nie (vooroordeel, ens.) 

 

2–1 Begrip 
Beskryf die inligting wat uit bron verkry word/slegs in staat om die bron te verstaan, maar geen 
poging om die bron self te evalueer nie (beperkte bespreking van oorsprong of intensie). 

 

0 Geen poging is aangewend om die vraag te beantwoord nie.   
    (6) 

      [20] 

VRAAG 3  HUIDIGE KWESSIE IN DIE MEDIA 
 
3.1 Gebruik jou eie kennis om TWEE redes neer te skryf waarom die verhouding op die 

foto tussen die Verenigde State van Amerika en Kuba nie in 1961 moontlik sou 
gewees het nie. 

 
[VLAK 2] 
• Die Kubaanse Revolusie en die verbreking van diplomatieke bande. 
• Die Bay of Pigs-inval en die mislukking daarvan. 
• Kuba het 'n verhouding met die Sowjetunie ontwikkel. 
• Kuba was sosialisties en het gedurende die Koue Oorlog 'n verhouding met die 

Sowjetunie gehad.  
[Enige TWEE punte.]  (4) 

 
3.2 Gebruik jou eie kennis en 'n visuele leidraad uit die bron om te verduidelik waarom 

hierdie foto beskryf is as 'n historiese gebeurtenis tussen die Verenigde State van 
Amerika en Kuba. Jou antwoord moet uit DRIE omvattende punte bestaan. 

 
[VLAK 3 en 4] 
• Na die Kubaanse Revolusie in 1959 was die VSA agterdogtig teenoor Castro, 

veral nadat hy sosiale hervormings geïmplementeer het. Na 1961–Kuba was 
agterdogtig teenoor die VSA./Kubaanse Missielkrisis. 

• Die Verenigde State het gereageer deur Kubaanse invoere te boikot en 
diplomatieke bande met Kuba te verbreek. Hierdie bande het verbreek gebly 
totdat Obama 'n gesprek met Kuba aangeknoop het. 

• Obama en Castro skud hande op die foto en dit simboliseer 'n nuwe, 
vriendskaplike verhouding en diplomasie tussen die twee lande. Dit is 'n 
histories, aangesien hierdie verhouding nie sedert die Kubaanse Revolusie 
bestaan het nie./Die handdruk tussen die twee leiers toon 'n verandering in hul 
verhouding van vyandig na vriendelik. (6) 

 
3.3 Gebruik jou eie kennis om die belangrikheid van die Kubaanse Missielkrisis 

gedurende die Koue Oorlog te verduidelik. Jou antwoord moet uit TWEE punte 
bestaan. 

 
[VLAK 2] 
• Die Kubaanse Missielkrisis was 'n voorbeeld van risiko-beleid tussen die 

Verenigde State en die Sowjetunie. Dit was 'n voorbeeld van risiko-beleid in 
aksie. 

• Die gevare van risiko-beleid het duidelik geword tydens die Kubaanse 
Missielkrisis. 

• Die Kubaanse Missielkrisis was die naaste wat die wêreld in die 1960's aan 'n 
kernoorlog gekom het. 

• Die krisis het getoon dat nie een kant bereid was om die risiko van 'n kernoorlog 
te neem nie omdat ooreenkomste bereik is. 'n Direkte lyn tussen die Kremlin en 
die Withuis is ingestel./Missiele is aan die Soewjetunie terugbesorg/ 
toetsverbiedinge. 

[Enige TWEE punte.]  (4) 

3.4 In watter opsig kan hierdie foto beskou word as bevooroordeeld ten gunste van die 
VSA of teen Kuba? Ondersteun jou antwoord met TWEE visuele leidrade uit die 
bron. 

 
[VLAK 6] 
• Die foto kan vanuit 'n Westerse of Amerikaanse perspektief beskou word/Die 

foto fokus meer prominent op Obama/Die Verenigde State lyk meer 
dominant/magtig op die foto/dit lyk op die foto of Obama die leiding neem. 

• Obama lyk groter op die voorgrond op die foto. 
• Castro buig sy kop terwyl hulle hand skud en Obama kyk toe met sy kop 

omhoog/gebrek aan oogkontak. 
• Persaandag op die agtergrond fokus op Obama (kameras en pers glimlag vir 

Obama). 
• Castro lyk kleiner as Obama op die foto. 
• Die VV-sekretaris glimlag meer vir Obama as vir Castro/in die rigting van 

Obama. 
[TWEE verduidelikings van vooroordeel + 4 Enige TWEE visuele leidrade.] (6) 

     [20] 
 

60 punte 

AFDELING B  BRONGEBASEERDE VRAE 
 
Bestudeer die bronne in die Bronboekie en beantwoord dan die volgende vrae: 
 
Verwys na Bron A 
 
4. Verskaf TWEE aanhalings uit die bron wat aandui dat die VSA 'n beleid van 

insluiting in Viëtnam gevolg het. 
 
[VLAK 2] 
"… 'n geval van kommunistiese aggressie en ekspansionisme …" 
"… Om diktatorskappe te steun ter wille van die idee van 'n 'vrye wêreld' …" (4) 

 
5. Verduidelik wat die skrywer beweer die redes vir die VSA se mislukking in Viëtnam 

was. Skryf DRIE punte neer. 
 

[VLAK 2] 
• Amerika het nie die kultuur en die Viëtnamese gemeenskap verstaan nie. 
• Die VSA het misluk omdat hulle nie kon voorspel hoe die Viëtnamese op die 

beleide sou reageer nie. 
• Die VSA het nie verstaan dat hulle betrokke was by 'n nasionalistiese beweging 

eerder as slegs in 'n stryd tussen kommunistiese en demokratiese magte nie.  
• Ondersteuning vir diktatorskappe ter verdediging van idee van vryewêreld het 

vyandigheid onder Viëtnamese voortgebring. 
[Enige DRIE punte.]  (6) 
 

Verwys na Bron B. 
 
6. Gebruik jou eie kennis om die volgende persone te identifiseer: 

 
6.1 Ngo Dinh Diem 

 
[VLAK 1] 
Leier van die anti-kommunistiese Republiek van Suid-Viëtnam. 
(Enige toepaslike waarneming.) (2) 

 
6.2 Ho Chi Minh 

 
[VLAK 1] 
Leier van die Viët Minh kommunistiese regering van Noord-Viëtnam. 
(Enige toepaslike waarneming.) (2) 

 
7. Dink jy Nguyen Ba Chung se siening oor die konflik in Viëtnam was tipies van die 

meerderheid Viëtnamese in die 1960's? Gebruik jou eie kennis en die bron 
(Paragraaf 1) om jou antwoord te ondersteun. 

 
[VLAK 6] 
• Nee, die mening was nie tipies nie. 
• Die meerderheid Viëtnamese was kleinboere en nie stedelinge nie en die 

skrywer het in Saigon grootgeword. 
• Sy mening weerspieël slegs Suid-Viëtnamese stedelinge/middelklas. 
• Hy was hoogs opgelei en het hoërskool geslaag en universiteit/kollege 

bygewoon. 
• Hy het die anti-kommunistiese en anti-Amerikaanse en/of anti-kapitalistiese 

standpunt verteenwoordig. 
• Ja, as bewys verband hou met anti-koloniale gevoel. 
[Oordeel 2 + eie kennis en bewys 4.] (6) 

8. Gebruik jou eie kennis en die bron om te verduidelik hoekom talle Viëtnamese gekant 
was teen Ngo Dinh Diem (Paragraaf 2). Jou antwoord moet uit VIER punte bestaan. 

 
[VLAK 2] 
• Diem se regering was onderdrukkend en korrup. 
• Diem het die geheime polisie gebruik om teenstand uit te wis. 
• Diem het marteling en detensie gebruik om opposisie uit te wis. 
• Diem het gefaal om landhervorming in te stel en het die landhere teen die 

kleinboere ondersteun. 
• Huur is verhoog tot vlakke hoër as onder Franse bestuur. 
• Diem het lede van sy familie in sleutelposisies in die regering aangestel. 
• Diem was 'n Katolieke president wat geen vertroue in sy Boeddhistiese 

landgenote gehad het nie. Hy het geweier om verkiesings te hou. (Paragraaf 2) 
• 80% van die bevolking was Boeddhiste. (Paragraaf 2) 
• Westerse beskouings/koloniale bagasie. 
[Enige VIER punte wat eie kennis sowel as bronbewyse insluit] (8) 

 
9. Ondersteun die skrywer van hierdie bron Ho Chi Minh? (Paragraaf 3) Verduidelik 

jou antwoord deur bewyse uit die bron te gebruik. 
 

[VLAK 4] 
• Nee. Die skrywer ondersteun Ho Chi Minh nie. 
• Ho Chi Minh het kommunisme ondersteun en hierdie beleid het nie by die 

karakteristieke van die Viëtnamese kultuur ingepas nie. 
• Die skrywer was anti-kommunisties. 
Mag ja redeneer, as verwysing gemaak word na 'n regverdige oorsaak, en Mihn 
homself moet verbind ... wat beperkte opsies voorstel. 
[Oordeel 2 + Bewys 2] (4) 
 

10. Wat, volgens Nguyen Ba Chung, was die rede vir die VSA se mislukking in Viëtnam 
(Paragraaf 2)? 

  
[VLAK 2] 
Die skrywer glo dat die Amerikaanse beleid op nasiebou berus het, terwyl Viëtnam 
in werklikheid 'n antieke land met 'n goed-gevestigde, dinamiese kultuur was.  
" ... die Suide se Amerikaanse bondgenote die Viëtnamese geskiedenis ignoreer het." (2) 
 

Verwys na Bron A en B. 
 
11. Vind 'n historiese konsep in Bron A of Bron B wat die beste pas by elkeen van die 

volgende definisies. Skryf slegs die historiese konsep neer. (Geen verduideliking 
word vereis nie.) 
 
11.1 Die begeerte van 'n land onder buitelandse beheer om onafhanklikheid te verkry.  
 

[VLAK 2] 
Nasionalisme/Nasionalistiese beweging (2) 

 
11.2 'n Politieke stelsel waarin 'n leier van 'n land absolute mag het. 
 

[VLAK 2] 
Diktatorskap  (2) 

 
11.3 'n Proses waarmee lande onder buitelandse beheer onafhanklikheid verkry. 
 

[VLAK 2] 
Dekolonisasie  (2) 

11.4 'n Stelsel gebaseer op die beginsel van 'n verkose regering waar mag in die 
mense gesetel is.  

 
[VLAK 2] 
Demokrasie  (2) 

 
Verwys na Bron C. 
 
12. In watter mate was die Tet Offensief in Viëtnam 'n sukses vir die VSA? Gebruik 

bewyse uit die bron om jou antwoord te ondersteun. 
 

[VLAK 4] 
Kandidate kan vir sukses en mislukking argumenteer. 
• Die Tet Offensief was 'n sukses in terme van 'n militêre oorwinning oor die 

vyand; tog was dit mislukking in terme van openbare verhoudings./Die Tet 
Offensief het in die VSA gelei tot 'n verlies aan openbare steun vir deelname 
aan die Viëtnam Oorlog en die oortuiging dat die oorlog gewen kon word. Die 
Tet Offensief was 'n enkele militêre oorwinning, maar was dus in 'n groot mate 
'n mislukking. 

• Die VSA en die Suid-Viëtnamese het die NLF-magte feitlik geheel en al 
elimineer en verlore grondgebied herwin. 

• Die Offensief het plaaslike steun vir die Johnson Administrasie verswak. 
• Verslagdoening oor die Tet Offensief deur die VSA-media het dit duidelik aan 

die Amerikaanse publiek gestel dat 'n algehele oorwinning nie in sig was nie. 
[Oordeel 2 + 4 vir enige TWEE bewysstukke korrek gebruik.] (6) 
 

Verwys na Bron D, E en F. 
 
13. Wie was die Viëtkong? Gebruik jou eie kennis om jou antwoord te verduidelik. 
 

[VLAK 1] 
Kleinboere wat voorstanders van kommunisme was, was in die Suide bedrywig/het 
guerrillataktiek teen die Suid-Viëtnamese regering en sy bondgenote gebruik. Die 
gewapende vleuel van die NLF. 
(Enige toepaslike waarneming.) (2) 

 
14. Identifiseer die soort oorlogvoering wat deur die Viëtkong in Bron D gebruik is en 

verduidelik hoe Bron E en F die gebruik van hierdie soort oorlogvoering bevestig. 
Ondersteun jou antwoord met bewyse uit AL DRIE bronne. 

 
[VLAK 2 en 5] 
• Guerrilla-oorlogvoering. 
• Sluipende vegters het in klein groepies saamgetrek en VSA-soldate bekruip, 

hulle aangeval en dan weer teruggetrek; hulle het hulself as kleinboere/boere 
voorgedoen en dan verrassingsaanvalle uitgevoer. (Bron D) 

• Bron E bevestig dat die VSA onbewus was van wie hulle vyand was, omdat 
almal dieselfde gelyk het, dieselfde geklee was en orals om hulle teenwoordig 
was. Dit bevestig dat baie hulle as kleinboere of boere/gewone mense 
voorgedoen het. 

• Bron F bevestig dat die Viëtkong in klein groepies aangeval het, dieselfde 
geklee was en almal Viëtnamese was; mans en vrouens het almal dieselfde klere 
gedra en in 'n klein groepies opgetree/hulle het soos burgerlikes gelyk. 

[Identifikasie 2 + bewyse uit al DRIE bronne wat skakeling tussen bewyse aandui 6.] (8) 

Verwys na Bron G. 
 
15. Wat suggereer hierdie brief van steun vir die oorlog onder VSA-soldate? Haal uit 

die bron aan om jou antwoord te ondersteun. 
 

[VLAK 4] 
• Die soldate is moedeloos/teleurgesteld/ondersteun nie/teen die oorlog gekant. 
• "… ek is nie baie trots op myself, my vriende of my land nie." (4) 

 
16. Wat openbaar hierdie brief oor die oorlogsmetodes wat deur die VSA in Viëtnam 

gebruik is? Ondersteun jou antwoord met bewyse uit die bron. 
 

[VLAK 2] 
• Gewelddadige metodes is gebruik/napalm/brand dorpies af en teiken burger-

likes. 
• "… Ons het elke hut in die omtrek afgebrand!" (4) 

 
17. Hoe dink jy sou die meeste Amerikaners op die publikasie van hierdie brief in die 

koerant gereageer het? Verduidelik jou antwoord versigtig. 
 

[VLAK 4] 
• Die effek sou negatief wees/toenemende teenstand teen die oorlog/die publiek 

teen die soldate of oorlog laat keer/afkeer/skaamte/skok. 
• Die soldate maak burgerlikes dood/kinders/brand huise af en dit sou die publiek 

skok omdat hulle dit nie as 'n eerbare stryd beskou nie/druis in teen menseregte. 
• Kandidate kan argumenteer dat sommige Amerikaners hierdie aksies moontlik 

ondersteun het. 
• Trots op soldate se optrede namens die land en demokrasie. 
(Enige toepaslike en akkurate antwoord.) 
[2 Response + 2 Verduideliking.] (4) 

 
Verwys na Bron H. 
 
18. Gebruik Bron H om die volgende vrae te beantwoord.  

 
 18.1 Verskaf een bewysstuk uit die bron wat aandui dat die gebeurtenis wat 

gewys word, een van vele was wat in 1967 plaasgevind het. 
 

[VLAK 2] 
'n Week van anti-oorlog betogings. (2) 

 
 18.2 Skryf een visuele leidraad uit die bron neer wat aandui dat die Viëtnam-

oorlog ongewild was. 
 

[VLAK 2] 
Groot skare wat betoog/Betogers op die buiteblad/Anti-oorlogse betogings. (2) 

 
 18.3 Skryf een visuele leidraad neer wat aantoon dat die gebeurtenis wou hê dat 

die VSA uit die oorlog moes onttrek. 
 
[VLAK 2] 
Ondersteun ons troepe. Bring hulle dadelik huis toe. (2) 

 18.4 Hoekom dink jy het Time-tydskrif hierdie afbeelding en onderwerp in die 
laat 1960's as buiteblad gebruik? Skryf TWEE redes neer. 

 
[VLAK 4] 
Die Viëtnam-oorlog was 'n onlangse gebeurtenis wat die publiek betrek het 
of hul aandag getrek het./Betogings was algemeen/anti-oorlog betogings was 
in die nuus./Betogings het voorrang in die media geniet./Nadenke oor die 
skaal van protes teen die oorlog./Vang die atmosfeer van die anti-
oorlogbetogings van die tyd vas. 
[Enige TWEE.] (4) 

 
Verwys na Bronne A tot H. 
 
19. Gebruik AL die bronne (A–H) en jou eie kennis om aan te dui of die volgende 

stellings WAAR of ONWAAR is. Skryf slegs WAAR of ONWAAR neer. (Geen 
verduideliking word vereis nie.) 

 
 19.1 Die Viëtnam Oorlog was 'n burgeroorlog wat gevoer is met die doel om 

Viëtnam onder 'n kommunistiese regering te verenig. 
 

[VLAK 1] 
WAAR  (2) 

 
 19.2 Die Verenigde State van Amerika het Suid-Viëtnam gedurende die Viëtnam 

Oorlog ondersteun. 
 

[VLAK 1] 
WAAR  (2) 

 
 19.3 Na 1968 het negatiewe openbare mening oor die betrokkenheid in die 

oorlog gelei tot die besluit om VSA-troepe uit Viëtnam te onttrek. 
 

[VLAK 2] 
WAAR  (2) 

 
 19.4 Die Amerikaanse poging om die "hart en verstand" van die Viëtnamese 

mense te verower, was suksesvol in Suid-Viëtnam. 
 

[VLAK 2] 
ONWAAR  (2) 

 
 19.5 Die Viëtnam Oorlog het ongewild geword as gevolg van omvattende 

mediadekking van VSA-ongevalle en mislukte veldtogte.  
 

[VLAK 2] 
WAAR  (2) 

 

90 punte 

AFDELING C BRONGEBASEERDE OPSTEL 
 
Gebruik Bron A tot H in die Bronmateriaalboekie om 'n brongebaseerde opstel oor 
die volgende onderwerp te skryf: 
 
In watter mate was die VSA se onvermoë om die Viëtnam Oorlog te wen, 'n gevolg van 
negatiewe openbare mening? 
 
Maak seker dat jy die bronne wat voorsien word gebruik om jou redenasie saam te 
stel en onthou om die bronne deur die letters aan te dui. 
 
[VLAK 2, 3, 4, 5 en 6] 
 
Hierdie opstel word holisties nagesien deur die IEB se brongebaseerde opstelrubriek 
saam met die memorandum as riglyn te gebruik.  
 
• Kandidate mag argumenteer dat die VSA-mislukking in 'n groot mate die gevolg 

van negatiewe openbare mening was, nietemin was dit nie die enigste rede vir die 
onttrekking van die soldate nie. 
OF 

• Kandidate mag argumenteer dat die VSA-mislukking in 'n mate die gevolg van 
negatiewe openbare mening was, nietemin was daar ander redes vir die 
onttrekking van die soldate. 
OF 

• Kandidate mag argumenteer dat die VSA-mislukking in 'n mindere mate die 
gevolg van negatiewe openbare mening was en die besluit om te onttrek, was in 'n 
groot mate die gevolg van 'n kombinasie van faktore anders as/of insluitend 
openbare mening. 

BRON NEGATIEWE OPENBARE 
MENING 

ANDER (IDEOLOGIE, MISVERSTAAN KONTEKS, 
GUERRILLA-OORLOG, SOLDAATMORAAL) 

 Fokuswoorde: tot 'n meerdere 
mate/'n mindere mate/'n mate 

Fokuswoorde: 'n mindere mate/'n mate/'n meerdere mate/ 
onttrekking ook veroorsaak deur 

A 

 Misverstaan van Viëtnamese konteks/gemeenskap/kultuur 
 
"Amerika was betrokke by 'n oorlog in 'n land waarvan hulle nie die 
gemeenskap en kultuur verstaan het nie." 
 
"Besluite is geneem met die verwagting dat die Viëtnamese op 'n 
soortgelyke wyse as Amerikaners sou reageer. Hulle is egter hierin 
teleurgestel." 
 
"Amerikaanse beleid het deurgaans misluk … omdat hulle nie kon 
voorsien hoe die Viëtnamese mense sou reageer nie." 
 
Het Viëtnam eerder as 'n koue oorlog ideologiese stryd as 'n 
nasionalistiese stryd beskou 
 
"Die Amerikaners het grootliks hul eie ramp in Viëtnam veroorsaak 
… In Viëtnam het hulle voor 'n kommunisties-beheerde 
nasionalistiese beweging te staan gekom. Om dit bloot as 'n geval 
van kommunistiese aggressie en ekspansionisme te beskou, het hulle 
die situasie erg vereenvoudig en verwar … " 
  
Misluk om hart en verstand van die Viëtnamese te wen 
 
"Om diktatorskappe te steun ter wille van 'n idee van 'n 'vrye wêreld', 
het vyandigheid onder die Viëtnamese teweeggebring …" 

B 

 Misverstaan van Viëtnamese konteks/gemeenskap/kultuur 
 
"hoe die Suide se Amerikaanse bondgenote die Viëtnamese 
geskiedenis ignoreer het. Viëtnam is 'n antieke land, met so 'n 
lewendige kultuur dat dit 'n duisend jaar van Chinese oorheersing 
kon weerstaan, en steeds ongeskonde aan die anderkant uitgekom het 
toe die Chinese heerskappy in 938 v.C. omvergewerp is. Tog was die 
fondament van die VSA se pogings in Suid-Viëtnam 'n nasiebou-
program, asof Viëtnam 'n stam was wat eers onlangs ontdek is ..." 
  
"Omdat die VSA hom vereenselwig het met 'n groep Viëtnamese 
met baie koloniale bagasie en wat alreeds die Viëtnamese 
geskiedenis grootliks versaak het … kon dit nie slaag nie." 

C 

Negatiewe openbare mening na Tet 
Offensief tot verlies aan ondersteu-
ning gelei het  
 
"Terselfdertyd het die Tet Offensief 
plaaslike steun vir die Johnson 
Administrasie aansienlik laat afneem, 
omdat die intensiewe verslaggewing 
oor die Tet Offensief deur die VSA-
media dit aan die Amerikaanse 
publiek duidelik gemaak het dat 'n 
algehele oorwinning in Viëtnam nie 
voorhande was nie." 

 

D 

 Militêre strategie van die VSA nie geskik vir Viëtnam nie/Die 
Viëtkong het militêre strategie gebruik wat die VSA-troepe 
verwar en verras het 
 
"Guerrilla-oorlogvoering is 'n baie onkonvensionele soort 
oorlogvoering; dit verwys na skermutselings waar groepe sluipende 
vegters verrassingstaktieke gebruik om die opponent te elimineer. 
Hierdie taktiek is algemeen deur die Viëtkong gebruik. Tydens 
sommige hinderlae sou die Viëtkong-guerrillavegters die VSA-
troepe ongemerk bekruip, hulle aanval en dan padgee voordat hulle 
gevang kon word. Die Viëtkong het hulle ook voorgedoen as burgers 
of boere en, dan, wanneer dit die minste verwag is, 
verrassingsaanvalle op VSA-soldate uitgevoer met wapens wat Ho 
Chi Minh voorsien het." 

E 

 Militêre strategie van die VSA nie geskik vir Viëtnam nie/Die 
Viëtkong het militêre strategie gebruik wat die VSA-troepe 
verwar en verras het 
 
"Jy het nooit geweet wie vyand en wie vriend was nie. Hulle het 
almal dieselfde gelyk. Hulle was almal eenders geklee. Hulle was 
almal Viëtnamese. Party van hulle was Viëtkong … Die vyand was 
orals rondom jou …" 

F 

 Militêre strategie van die VSA nie geskik vir Viëtnam nie/Die 
Viëtkong het militêre strategie gebruik wat die VSA-troepe 
verwar en verras het 
 
• Klein groepies Viëtkong 
• Soos burgerlikes geklee 
• Betrek vrouens en kinders in oorlog teen VSA-soldate 

G 

Publikasies en media wat publiek 
inlig oor wat in Viëtnam aangaan 
het negatiewe openbare mening en 
verlies aan ondersteuning tot 
gevolg gehad 
 
"Ons het elke hut in die omtrek 
afgebrand! ... ons het almal 'n baba in 
een hut hoor huil." 
  
"Nodeloos om te sê, was ek baie 
ontsteld toe ek hierdie brief gelees 
het. Ek dink die Amerikaanse mense 
moet verstaan wat hulle bedoel as 
hulle die voorgesette oorlog in 
Viëtnam ondersteun." 

Verlies aan soldaatmoraal 
 
"Liewe Ma en Pa, ons was vandag uit op 'n missie en ek is nie baie 
trots op myself, my vriende of my land nie. Ons het elke hut in die 
omtrek afgebrand! ... ons het almal 'n baba in een hut hoor huil. Daar 
was niks wat ons kon doen nie …"  
 
"Wel Pa, jy wou weet hoe dit hier is … Gee dit vir jou 'n idee?" 
 

H 

Negatiewe openbare mening: 
openbare betogings teen Viëtnam 
Oorlog 
 
• Groot skares betoog in 

Washington teen die oorlog 
• 'n Week van anti-oorlogbetogings 
• Betoog! Betoog! Betoog! 
• Gebeure van die tyd so wyd-

verspreid en populêr en sprekend 
van die tyd dat dit op die 
voorblad van Time-tydskrif 
verskyn het 

• Ondersteun ons troepe! Bring 
hulle dadelik huis toe! 

 

 

50 punte 

 
   Totaal: 200 punte 

